
   Ривожланган Европа ва Осиё мамлакатларининг тажрибасида таълимда ахборот технологияларини жорий 

этишнинг назарий асосларини яратиш ва амалиётга тадбиқ этиш масаласи каби долзарб муаммолар эътироф 

этилганлиги асосий вазифалардан биридир. Бу таълим жараёнида ўқитувчини ўқув жараёнининг ташкилотчиси 

сифатида эмас, балки билим олиш манбаларига йўналтирувчисига айланиб қолаётганлигини, шунингдек, илмий-

техник тараққиётнинг ривожланаётган босқичида ахборотларнинг кескин ортиб бораётганлиги ҳамда улардан 

ўқитиш жараёнида фойдаланиш учун вақтнинг чегараланганлиги, шунингдек, талабаларни касбий фаолиятга 

мукаммал тайёрлаш учун талабларини таълим тизимига мослаш ва замонавий технологияларни жорий этиш мақсадга 

мувофиқлигини кўрсатмоқда. 

Ўқитиш воситалари — бу педагогик усул бўлиб, ўқитишнинг муайян услуби доирасида амалга оширилишини 

таъминлайдиган, ўқувчининг шахсий фазилатларини шакллантириш ва ривожлантиришнинг нисбатан мустақил 

манбаларидир. Уларга турли предметлар (дарсликлар, компьютерлар), маънавий ва моддий маданият асарлари ва 

ҳодисалари (санъат, ижтимоий ҳаёт) ва бошқалар киритилади. Ахборот технологияларининг кўриб чиқилган 

педагогик воситаларидан ҳар бири уларнинг аниқ бир томонини акс эттиради. Шу вақтнинг ўзида педагогик назария 

ва амалиётда ўқитиш усулларига янада аҳамият берилади. [1]  

Шу нуқтаи назардан Республикамизда таълим соҳасида рўй бераётган туб ўзгаришлар инобатга олиб ҳар бир 

таълим муассасаси ўқув жараёнини ахборот-методик таъминотини ривожлантириш ва доимий такомиллаштириб 

боришни талаб этади. Бу борадаги замонавий ахборот-коммуникацион технологиялар ахборот-методик 

таъминотнинг асосий ҳаракатлантирувчи кучи ҳисобланишини вақтни ўзи тақазо этмоқда. Ахборот-коммуникация 

технологиялари таълим олувчилар учун мустақил таълим олиш имкониятларини, таълимнинг электрон ахборот 

ресурсларини шакллантириш ва ривожлантириш учун зарур шароитларни яратиш ҳамда таълим мазмунини 

такомиллаштиришнинг зарурий шартларидан бири саналади.  

Таҳлилий маълумотларга кўра замонавий таълим тизимининг асосини ахборот-коммуникация 

технологияларига асосланган ахборот-методик таъминот эга муҳит ташкил этади. Унинг яратилиши ва ривожланиши 

техник жиҳатдан мураккаб бўлиб, аммо бундай муҳит таълим тизимини такомиллаштиришга, таълим сифатининг 

ўзгаришларга хизмат қилади.  

Бугунги кунда жуда ҳам муҳим бўлган замонавий ахборот-коммуникация технологиялари таълим тизимида 

ахборот-таълим ресурсларини яратиш, сақлаш, етказиш, қидириш каби жараёнларни оптималлаштириш 

имкониятларини юзага келтиради. Шу боисдан ҳозирги кунга келиб барча таълим муассасаларида электрон ахборот-

таълим ресурслари яратилган, аммо улардан фойдаланиш, доимо такомиллаштириб бориш борасидаги 

тадқиқотларни етарли деб бўлмайди. Бироқ таълим муассасаларидаги ахборот-коммуникация технологияларини 



International Journal of Scientific and Research Publications, Volume 14, Issue 5, May 2024                                                           ISSN 2250-3153  

 

 132 

жорий этилиши борасидаги муваффақиятлар анча сезиларли даражага кўтарилди. Бунда асосий муаммо – 

интеграллашган ахборот-таълим ресурсларини шакллантириш борасидаги тадқиқотларни сифат жиҳатидан янги 

босқичга кўтариш мақсадга мувофиқлигидир. Мавжуд муаммоларни бартараф этиш учун қуйидаги масалаларга 

эътибор қаратиш талаб этилади:  

 эришилган ижобий натижаларни умумлаштириш ва ривожлантириш асосида таълимнинг ягона 

ахборот-таълим муҳитини яратиш;  

 таълим сифатини ошириш мақсадида ягона ахборот-таълим муҳитининг ресурсларини ишлаб 

чиқиш ва улардан фойдаланиш технологиялари бўйича тавсиялар тақдим этиш зарур. 

Натижада таълим жараёнини ахборотлаштиришга хизмат қиладиган, интеграллашган ахборот-таълим 

ресурсларини ўзида мужассамлаштирган ахборот-таълим муҳитини яратиш бўлажак кадрлар тайёрлашни 

такомиллаштиришнинг зарурий шарти амалга оширилган бўлади.  

Ахборот-таълим муҳити олий таълим муассасалари учун  хизмат қилиши билан бир қаторда, умумий ўрта 

таълим муассасалари, академик лицей ва профессионал таълим муассасалари, таълимни бошқариш органлари 

раҳбарлари учун битирувчилар бўйича ахборот манбаи бўлиб хизмат қилади, таълим хизматларини тақдим этувчилар 

ҳамда унинг истеъмолчилари билан янги шаклдаги ўзаро ҳамкорлик ишларини амалга оширувчи восита сифатида 

хизмат қилади.  

Бизнинг бугунги кундаги асосий вазифамиз мамлакатимизнинг барча таълим муассасаларининг ягона 

электрон ахборот-таълим муҳитини ташкил этиш, унда таълим жараёни қатнашчиларини самарали ва ўзаро 

манфаатли алоқасини таъминлаш, бундан ташқари, педагогик ахборот-таълим ресурсларидан ҳамкорликда 

фойдаланиш имкониятини берувчи тизимлар фаолиятини йўлга қўйилиши эса замонавий ахборот-коммуникация 

технологияларини ривожлантирувчи омил сифатида эътироф этишдир. Ҳақиқатан, таълим тизимида қўлланилаётган 

анъанавий ва электрон шаклдаги ўқув материаллари ягона таълим муҳитининг таркибий қисми сифатида бир-

бирларини тўлдиришлари, замонавий ахборот-коммуникация технологияларининг имкониятларидан тўлиқ 

фойдаланиши муҳим масалалардан бири десак адашмаймиз. Шунингдек, ягона ахборот-таълим платформаси – 

таълим муҳитининг бирлиги, таълим сифати, унинг ривожланишини, таълим муассасалари илмий-педагогик 

салоҳиятдан самарали фойдаланишни ташкил этиш шароитини яратувчи восита сифатида эътироф этиш мумкин. 

Шуни алоҳида таъкидлаш жойизки, бундай ахборот-таълим муҳитини шакллантириш ва ривожлантириш учун 

таълим муассасаларини компьютерлаштириш, унинг асосида автоматлаштириш, фаолиятни такомиллаштириш, 

телекоммуникация тармоқларини янада ривожлантириш, ахборот-таълим ресурсларини тизимлаштириш ва уларни 

ахборот-таълим муҳити ресурслари сифатида фойдаланишга тавсия этиш керак бўлади. Шунингдек, бўлажак 

кадрларни замонавий ахборот-коммуникация технологияларидан таълим тизимида фойдаланиш бўйича амалий 

кўникмаларини ривожлантиришга алоҳида аҳамият бериш зарур. Чунки ташкил этиладиган ахборот-таълим 

муҳитининг ўқув-методик таъминотини ривожлантириш ва бу орқали электрон ахборот-таълим ресурсларини 

такомиллаштириш ягона электрон ахборот-таълим муҳитини шакллантиришнинг муҳим шарти ҳисобланади.  

Бунунги кунда олий таълим тизими такомиллашувига бўлган талаблар ортиб бораётганлигини инобатга олиб, 

унинг ҳозирги ҳолатини танқидий қараб чиқиш ва замонавий ахборот-коммуникация технологияларининг 

имкониятларидан кенг фойдаланиш долзарб вазифалардан бири эканлиги ҳис қилишимиз лозим. Яна бир бор 

таъкидаш керакки, замонавий ахборот-коммуникация технологияларидан таълим жараёнида фойдаланиш таълим 

сифатини оширишга замин яратади. Бунда таълим жараёнининг мазмуни такомиллашади, ўқитишнинг инновацион 

моделлари жорий этилади, талаба ва педагогларнинг ҳамкорликдаги фаолияти йўлга қўйилади. Таълим муассасасида 

ўқув жараёнини ахборотлаштиришнинг зарурий шарти, замонавий ахборот-коммуникация технологияларини таълим 

жараённи бошқаришда қўллаш, шунингдек, таълим-тарбия жараёнига жорий этиш бўйича ягона мақсад ва 

ёндашувларни ишлаб чиқиш ҳисобланади. Яъни, замонавий ахборот-коммуникация технологиялари асосида ўқув 

жараёнини ахборотлаштириш масаласи технологик, педагогик ва ташкилий ишлар билан алоқадор бўлиб, мураккаб 

масалаларни ҳал этиш билан боғлиқдир. Айнан шунга ёндашган ҳолда ўқув жараёнига компютер технологияларини 

жорий этиш ва шунинг асносида педагогик ва дастурий таъминот эга бўлган электрон ўқув-методик воситалар 

шакллантирилиш талаб этилади. Бу масалада тадқиқотчи Л.В.Шеншов [4] таълимнинг анъанавий муҳитидан 

ахборотлашган муҳитига ўтиш бўйича ўз таклифларини айтган. XXI асрнинг бошланиши билан ахборот-таълим 

воситалари тараққиётида кескин юксалишлар кузатилди. Бу эса таълимдаги ўқитиш воситалари тушунчасидан, 

таълимий муҳит тушунчаси, янгича илмий босқичга, яъни замонавий ахборот-коммуникация технологияларининг 

тезкор жорий этиш даврида ягона электрон ахборот-таълим муҳити тушунчасини қўллаш энг долзарб вазифа деб 

билмоғимиз шарт. 

Ахборот-коммуникация технология ва шу кабиларининг жаҳон миқёсида ривожланиши, инсон турмушининг 

турли жиҳатларида, жумладан, иқтисодий, сиёсий, маданий ҳамда таълим соҳаларининг бир-бирларига боғлиқлик 

эканлиги асослаб берди. Таълимда амалга оширилаётган ислоҳотлар турли минтақалар ва ўқув муассасаларида 

кечаётган бу борадаги глобаллашуви ва ривожланиши билан Интернет тармоғининг кескин ривожланиши 

имкониятлардан фойдаланиш очиқ таълим тизимини вужудга келтирди.  

Тадқиқотчи В.И.Стражев [3 ] фикрига кўра замонавий ва анъанавий, индивидуал ва универсал ҳамда маҳаллий 

ва жаҳон таълим тизимини уйғунлаштириш асосида замонавий таълим шаклланмоқда.  

Тадқиқотчи Б.Р.Джураева [2] эса, таълим тизими инсоннинг маданий ва интеллектуал ривожланиш даражасига 

қаратилганлиги билан бирга меҳнат бозоридан муносиб иш топиши, моддий эҳтиёжини таъминлаши учун асос 

саналади ва у таълим тизимининг тезкорлигини ҳамда меҳнат бозори талабларига кўра мослашиб бориши  лозим деб 

ҳисоблайди.  

Барча соҳаларда янги илмий қадамлар қўйилмоқда, бу янги муаммоли вазиятларни енгиб ўтиш демакдир. Шу 

боисдан глобаллашган бугунги кунда таълимнинг муҳим муаммоларидан бири – анъанавий таълим тизими ва 

технологиясидан ахборотлашган жамият шароитига мос бўлган сифат жиҳатидан замонавий таълим тизимига ўтиш 

масаласи ҳисобланади. 

Олиб борилаётган илмий тадқиқотимиздан мақсад, таълимни ахборотлаштириш, яъни таълим жарёнига 

замонавий ахборот-коммуникация технологияларини қўллаш асосида мутахассис кадрларни тайёрлашнинг сифати 

ва самарадорлигини оширишдан иборат эканлиги асослашдан иборат.  

Замонавий олий таълим ўқитувчиси ўз мутахассислигига оид билимларга эга бўлишидан ташқари ўқув 

предметини ўқитишда ахборот-коммуникация технологияларнинг барча имкониятларидан самарали фойдаланиши 

ҳамда талабаларда бу технологияларни амалда қўллаш малакасини шакллантиришни ўз олдига мақсад қилиб олиши 

керак.  

Демак, қўйилган мақсадларни сарҳисоб қиладиган бўлсак, ахборот-коммуникация технологиялари таълим 

муассасаларида мутахассисларни тайёрлашга мўлжалланган янгича ёндашувга асосланган бўлиб, уларнинг билим, 

кўникма ва малакаларини шакллантириш билан боғлиқ ўқув жараёнини самарали ташкил этиш, таълимни янги сифат 

босқичига кўтариш имкониятини беради деб ўйлаймиз. Шунингдек, олий таълим тизимида замонавий ахборот-

коммуникация технология имкониятларидан фойдаланиш мустақил таълим олишнинг самарадорлигини таъминлаши 

билан бирга, ижодий фаолият кўрсатиш учун ҳам кенг имкониятлар яратади. Бу жиҳатлар юқори даражада 

ахборотлашган ўқув жараёнини ташкил этиш ва талабаларнинг билим даражасини назорат қилишнинг махсус 

технологияларини яратиш учун асос вазифасини бажарди.  

Бугунги кунда таълим муассасаларида ягона ахборот-таълим тизимини шакиллаштиришда, яъни замонавий 

билим бериш учун компьютер воситаларини амалиётга жорий этиш, шунингдек, бошқарув ва ўқув-тарбия 

жараёнларини янгича дастурий воситалар билан таъминлашни талаб этади.  

Хулоса ўрнида шуни айтиш лозимки, таълим жараёнини ахборотлаштириш натижасида қуйидагиларга 

эътибор қаратиш мақсадга мувофиқдир:  

 ахборот-коммуникация технологияларнинг замонавий воситаларини тизимли ўрганиш ва ундан  

фойдаланиш; 

 талабаларнинг мустақил ишларини ўқув-методик жиҳатдан таъминлаш; 

 ўқитувчилар томонидан зарурий ўқув-методик таъминотни яратиш; 

 ўқув жараёнини такомиллаштиришга эришиш. 

Юқоридаги илмий хулосалардан шуни айтиш мумкинки, таълим жараёнининг ахборотлаштирилиши 

натижасида мустаҳкам фундаментал билимга эга бўлган ва уларни ўз фаолиятида қўллай оладиган кадрлар 

тайёрланишига эришиш мумкин. 

